
Nd. 240. Frumvarp til laga [151. mál]
um breyting á lögum nr. 61 4. júlí 1942, um málflytjendur.

Frá meiri hl. allsherjarnefndar.

1. gr.
9. gr. laganna orðist svo:
Dómsmálaráðherra veitir leyfi til málflutnings við hæstarétt hverjum þeim, sem:

1. er 30 ára gamall,
2. er lögráður og hefur forræði fjár síns,
3. hefur óflekkað mannorð,
4. hefur íslenzkan ríkisborgararétt,
5. hefur lokið embættisprófi í lögfræði í Háskóla Íslands eða jafngildu prófi í

öðrum háskólum samkvæmt íslenzkum lögum og
6. er héraðsdómlögmaður og hefur enn fremur samtals 10 ár gegnt föstu dómara-

embætti eða opinberu starfi, sem þarf til þess að verða skipaður í fast dómara-
sæti, eða verið héraðsdómslögmaður eigi skemur en fimm ár og flutt eigi
færri en 30 mál fyrir dómstólum, þar af séu að minnsta kosti 20 munnlega flutt.
Hæstiréttur getur veitt manni undanþágu frá þessum skilyrðum um starfstíma,

ef dóminum er það kunnugt, að hann sé hæfur til að flytja mál fyrir hæstarétti.

2. gr.
Lög þessi öðlast þegar gildi.

Greinargerð.

Nefndinni barst frv. þetta með tilmælum um að flytja það. Nefndarmenn áskilja
sér rétt til að flytja eða fylgja brtt., sem fram kunna að verða bornar.

Þegar lög um hæstarétt, nr. 22 6. okt. 1919, voru sett, munu þau hafa verið
sniðin eftir dönskum lögum. Þá kom inn í Íslenzk lög það ákvæði, að ekki gætu



aðrir orðið málflutningsmenn við hæstarétt en þeir, er hlotið hefðu fyrstu einkunn
við embættispróf og auk þess lokið sérstöku málflutningsprófi. Þessi skilyrði höfðu
ekki verið sett um málflutning fyrir yfirdómi, sem var skipaður 3 dómurum eins
og hæstiréttur var í fyrstu. Samkvæmt lögum um málflytjendur, nr. 61 4. júlí 1942,
eru skilyrði til að öðlast rétt til að flytja mál fyrir hæstarétti að mestu leyti þau
sömu og gert er ráð fyrir í frumvarpi þessu, að öðru leyti en því, að ákvæðin um
flutning prófmála í 6. tölulið eru felld burt, en þess aftur á móti krafizt, að við-
komandi hafi 10 ár samtals gegnt föstu dómaraembætti eða opinberu starfi sem þarf
til þess að verða skipaður í fast dómaraembætti, eða verið héraðsdómslögmaður
í 5 ár - í stað þriggja áður - og hafi auk þess flutt eigi færri en 30 mál fyrir dóm-
stólum og þar af séu að minnsta kosti 20 munnlega flutt.

Reynslan hefur sýnt, að næstum ógerningur er að fá prófmál fyrir hæstarétti,
er rétturinn telur hæf til prófflutnings. En enn meiri erfiðleikum veldur það, er
hæstiréttur mælti svo fyrir, að framvegis verði eigi önnur mál tekin gild sem
prófmál fyrir hæstarétti en þau, er þeir héraðsdómslögmenn, er próf vilja taka,
hafi sjálfir flutt fyrir undirrétti. Þá er það og skilyrði, að prófmál séu vandasöm
í flutningi og veigamikil. Slíkum málum er allajafna í öndverðu ætlað að fara fyrir
hæstarétt, en af því leiðir, að hæstaréttarlögmönnum er yfirleitt falinn flutningur
þessara mála fyrir undirrétti. Er það út af fyrir sig mjög eðlilegt, að aðilar máls óski
fremur eftir því, að sami lögmaður flytji málið fyrir báðum dómstigum. Samband
aðila og málflutningsmanns er jafnan reist á gagnkvæmu trausti og er á sinn hátt
eins og samband sjúklings og læknis, enda er þetta gagnkvæma traustsamband
viðurkennt í íslenzkri löggjöf. Má í því sambandi benda á þagnarskyldu lögmanna
um þau mál, er þeim er trúað fyrir í starfa sínum. Þá er það og staðreynd, að starfs-
heitið hæstaréttarlögmaður eitt út af fyrir sig hefur þau áhrif á almenning, að hann
telur málum sínum betur borgið í höndum hæstaréttarlögmanna en héraðsdóms-
lögmanna.

Af framangreindri tilhögun leiðir, að mjög erfitt er að öðlast rétt til málflutn-
ings fyrir hæstarétti. Er nær útilokað, að menn geti náð þessu takmarki með eðli-
legum hætti. Slíkar hindranir eru óþekktar í öðrum hliðstæðum atvinnugreinum
og verða að teljast ósamboðnar þjóðfélagi, þar sem atvinnufrelsi manna er viður-
kennt.

Áherzla skal lögð á það, að með breytingum þeim á núgildandi lögum, sem
frumvarp þetta felur í sér, er réttaröryggi í engu rýrt. í frumvarpinu er gert ráð
fyrir því, að lögmaður hafi náð 30 ára aldri og auk þess öðlazt allmikla reynslu
í málflutningi fyrir héraðsdómi, eða 10 ár samtals gegnt föstu dómaraembætti eða
opinberu starfi, sem þarf til þess að verða skipaður í fast dómaraembætti. Akveðinn
starfstími og sú reynsla, sem lífið sjálft færir mönnum, er lærdómsríkari, vænlegri
til þroska og varðar meiru en þótt menn standist prófraunir. .

Það er alkunna, að vandasamasti þáttur málsmeðferðarinnar fer fram fyrir
héraðsdómi. Þar er lagður grundvöllur málsins, kröfur gerðar og reifaðar. Þar fara
fram vitna- og aðilayfirheyrslur, og þar á yfirleitt að fara fram öflun allra gagna
málsins og síðast en ekki sízt allajafna munnlegur málflutningur þess.

Það er og athyglisvert í þessu sambandi, að menn þurfa ekki umfram embættis-
próf í lögum að þreyta neins konar prófraunir til þess að verða dómar~r í .~érað~-
dómi eða hæstarétti. Verða vandfundin rök fyrir því að gera strangan kröfur bl
þeirra, er flytja mál fyrir dómi, en þeirra, sem dæma mál.


